
Макалада жарандын жарандыгы болсо, анда ал ошол 

мамлекет менен юридикалык байланышы бар экендигин 

көрсөтөт, Кыргыз Республикасында туулгандар, анын жа-

рандары болуп эсептелет. Кыргыз Республикасынын айма-

гында туулган ар бир балага жарандык берилиши менен 

жалпылоо принцибине туш болот. Эгерде бала эки жаран-

дуулукка ээ болсо, же жарандыгы болбосо, же чет элдик 

жарандыгы бар болсо, анын укуктук статусу жекече бо-

лот, мында жарандыктын жеке сапаттары универсалдуу 

категорияга кирет. Ошону менен бирге, баланын жаран-

дыгы өз ара байланышат жана бири бирин толуктайт. 

Көрсөтүлгөн категориядагы (Кыргыз Республикасынын 

жараны, жарандыгы жок, чет өлкөлүк) балдардын укук-

тук статусу бири-бирине карата жекече болот. Ар бир 

укуктук статустун алкагында өзгөчөлүгүн сактап, жа-

рандык жалпылоочу катарында ар бир эсептелген катего-

риядагы балдарга мүнөздүү болот. Кыргыз мыйзам ченем-

деринде баланын чет өлкөлүк жарандыгы (чет өлкөлүк жа-

рандын статусу) эсепке алынат. 

Негизги сөздөр: жаран, элементтер, укук ченемдери, 

укуктук категория, укуктар, милдеттер, укуктук мүмкүн-

чүлүктөр, жаш курак, жарандык мазмун. 

В статье указывается, что если гражданин имеет 

гражданство, то он имеет юридическую связь с этим госу-

дарством, является родившимся в Кыргызской Республике, 

его гражданином. Каждому ребенку, родившемуся на тер-

ритории Кыргызской Республики, соответствует принцип 

обобщения с выдачей гражданства. Если ребенок имеет 

двойное гражданство, либо не имеет гражданства, либо 

имеет иностранное гражданство, его правовой статус яв-

ляется индивидуальным, при этом личные качества граж-

данства относятся к универсальной категории. Вместе с 

тем, гражданство ребенка взаимосвязано и дополняет 

друг друга. Правовой статус детей указанной категории 

(граждан Кыргызской Республики, не имеющих граждан-

ства, иностранных граждан) индивидуален по отношению 

друг к другу. Сохранение специфики в рамках каждого пра-

вового статуса характерно для каждой из перечисленных 

категорий детей, как гражданских обобщающих. В нормах 

кыргызского законодательства учитывается иностранное 

гражданство ребенка (продажа иностранного граждани-

на). 

Ключевые слова: гражданин, элементы, нормы пра-

ва, правовая категория, права, обязанности, правовые воз-

можности, молодой возраст, гражданский контент. 

The article states that if a citizen has citizenship, then he 

has a legal connection with this state, is a citizen of the Kyrgyz 

Republic who was born in the Kyrgyz Republic. Each child born 

on the territory of the Kyrgyz Republic corresponds to the prin-

ciple of generalization with the issuance of citizenship. If the 

child has dual citizenship, or does not have citizenship, or has a 

foreign citizenship, his legal status is individual, while the per-

sonal qualities of citizenship belong to the universal category. 

However, the citizenship of the child are interrelated and com-

plement each other. The legal status of children of this category 

(citizens of the Kyrgyz Republic who do not have citizenship, 

foreign citizens) is individual in relation to each other. The 

preservation of specificity within each legal status is typical for 

each of the listed categories of children, as civil generalizers. 

The Kyrgyz legislation takes into account the foreign citizenship 

of the child (sale of a foreign citizen). 

Key words: citizen, elements, rules of law, legal category, 

rights, obligations, legal opportunities, young age, civil content. 

Жарандын укуктук статусунун укуктун жаралы-

шына карата адабияттарда берилген көз-караштарды 

шарттуу түрдө эки топко бөлүүгө болот. Биринчиси, 

укуктук статустун түшүнүгү кыска ченемдик түшү-

нүктөн келип чыгат, анда ал укуктар жана жоопкер-

чиликтердин топтому катары каралат. Экинчиси, 

укуктук статусту тереӊ түшүнүктө, укуктар жана 

жоопкерчиликтерден тышкары башка дагы элемент-

тер каралат. Мындай элементтерге төмөнкүлөр: укук-

тук ченемдер, бардык укуктар жана жоопкерчилик-

терге жалпы укук субъектүүлүгү, кепилдиктер, алар-

дын биримдиги, жарандык, жоопкерчилик, кызыкчы-

лыктар, мыйзам тарабынан коргологон жалпы (ста-

тустук)  мүнөздөгү укуктук катнаш, укуктук принцип-

тер кирет [1]. 

Айкын көрүнүп тургандай, укуктук статустун 

экинчи түшүнүгү өзүнүн көлөмдүү мазмуну менен 

биздин көз карашыбызча практикада колдонууга кый-

ынчылык жаратат, ошондой эле статустун ичиндеги 

негизги элементти аныктай албайт. Ал эми баланын 

укуктук статусу жөнүндө айта турган болсок, жарам-

дуулук, жоопкерчилик деген укуктук статустун эле-

менттери «факультативдүү» мааниде калат, анткени 

алардын практикалык колдонулушу баланын жаш өз-

гөчөлүгүнө жараша болот. 

Бул түшүнүк менен караганда, балдар деген 

субъектини мүнөздөөдө колдонулган: жаш өзгөчө-

лүгү, акыл эсине эркине жооп бере турган абалы (вме-

няемость) укуксубъекттүүлүгү үчүн формалдуу негиз 

катары каралат. Башкача айтканда, кээ бир элемент-

тер укуксубъективди ишке ашыруу үчүн, баланын 

укуктук статусунун мазмунун түзүүчү көптөгөн юри-

дикалык фактылардан көз каранды (мисалы, белги-

ленген жашка чыгуусуна), жарамдуулук деген статус-

тук элементтерди практикада ишке ашырууга мүмкүн 

болот. Бала деп Кыргыз Республикасынын үй-бүлө-

лүк мыйзам жыйнактарында жана жашы жете элек 

деп жарандык мыйзамдарында 18 жашка толо элек-

терди, башкача айтканда бойго жете электерди ата-

шат. 

Ушундай эле жобо эл аралык укук ченемдерин-

де, бала жөнүндөгү Конвенцияда көрсөтүлгөн (1-б.). 

Балдардын катышуусу менен катнаштарды жаран-

дык-укуктук жөнгө салуунун өзгөчөлүгү КРнын 

ЖКде жаш курактык чектер коюлган, аны менен мый-

зам белгиленген  укуктук аракеттерди байланышты-

рат.  Баланын 18 жаш куракка чыгуу менен толук ара-

кеттүүлүгү келгендиги жөнүндө жалпы жобо  менен 

байланыштуу, бирок, эмансипация же бала үй-бүлө 

курса 16 жашка чыккандан баштап толук жарамдуу-

лукка ээ болот. Эрежеге ылайык, бала өзүнүн мыйзам-

дуу өкүлдөрүнүн макулдугу менен келишимдерге ка-

тыша алат жана кээ бир келишимди өзү жүргүзө алат.  

Келишимдерге катышуу минималдуу мүмкүнчүлүгү 

– келишим жөндөмү балдарда алты жаштан башталат. 

Баланын  юридикалык жарамдуулугу мыйзамдардын 

бир тармагында ар түрдүү курактык чектер менен 

көрсөтүлгөн. 

Үй-бүлөдө баланын жарамдуулугу жарандыктан 

өзүнүн көлөмү жана мазмуну жагынан айырмаланып 

турат. Жарандын тармактык укук субъектүүлүк өзө-

гүнүн өзгөчө түрлөрү болушу мүмкүн, үй-бүлө куруу 

укук субъективдикте билинет. Мисалы, бала 18 жаш 

курагында үй-бүлө курууга болот, ал эми КРнын 

субъект мыйзамдарынын негизинде бул курак 17 

жашка төмөндөтүлсө болот (КРнын ҮКнын 14-бере-

неси). Жаш курак жарамдуулуктун критерийи катары 

КРнын ар башка мыйзам чыгаруу тармактарында кол-

донулуучу өтмө элемент болуп саналарын  байкоого 

болот. Ошондуктан, бардык аталган элементтер укук-

тук статустун түзүмү боло албайт, демек, алардын 

бардыгы эле жалпылоонун белгилерине ээ болбойт. 

Ошондуктан, баланын укуктук статусуна карата 

кыска ченемдик укуктук статустун түшүнүктөрү 

биздин көз карашыбызча туура болот деп санайбыз. 

Ошону менен бирге баланын укуктук статусу 

укуктары жана жоопкерчиликтери менен гана чектел-

се баланын статусу кыскартылган түргө келип, анда 

көп кырдуулугу, көп аспектүүлүгү, укуктук категория 

катары статустун комплекстүү мүнөздөмөсү жок бо-

луп калат. Ошол эле убакта, баланын жалпы статусу-

нун негизин түшүнүү үчүн, көӊүл чордонун укуктар 

жана жоопкерчиликтерге гана бурса жетишээрлик бо-

лот деп ойлойбуз. Н.В. Витрук мындай деп эсептейт, 

мамлекет тарабынан ырасталган укуктар, эркиндик-

тер, мыйзамдуу кызыкчылыктар, жоопкерчиликтер 

биригишип укуктук статусту, инсандын укуктук аба-

лынын өзөгүн түзөт. Укук субъектүүлүк жана жаран-

дык башка сапатта да катыша алат, бул инсандын 

мамлекетке болгон мамилеси. Жогорудагы автордун 

белгилөөсү боюнча, аталган элементтерди укуктук 

статустун керектүү шарты катары каралат [2].  

В.А. Патюлинанын пикири боюнча, жарандын 

укуктук статусуна кирген субъективдүү укук, бардык 

жарандарга абстрактуу субъектилерге кирет, ал эми 

укуктук модуска (атайын статус) кирген укуктун су-

бъектисине ушул түрдүн бардык абстрактуу субъек-

тилери кирет. Көрсөтүлгөн укуктардын субъектилери 

жалпылоо касиет менен: биринчи учурда жарандык, 

ал эми экинчиси – жаш курагы, кесиби, кызмат орду-

на мүнөздөлөт [3]. 

Статустун мазмунуна жарандык элементин кош-

со, биздин пикирибиз боюнча, КРнын жараны жана 

балага берилген укуктарын жана жоопкерчиликтерин 

бөлүүгө болот эле, кыргыз жарандыгына ээ болбогон 

(мисалы, чет өлкөлүк жаран болгон бала, же жаран-

дыгы жок бала) балдарга карата баланын укуктук 

абалын персоналдаштырууга, алардын спецификасын 

аныктоого болот.  

Башкача айтканда, баланын укуктары жана 

жоопкерчиликтери түптөлүүгө керектүү жарандык 

өзөктүн негизи катары берилет. Жарандыктын өзгө-

чөлүгү, ал жеке жана жалпы мүнөздөгү касиеттерди 

камтып, баланын мамлекет менен болгон туруктуу 

укуктук байланышын билдирет. 

Жарандын жарандыгы болсо, анда ал ошол мам-

лекет менен юридикалык байланышы бар экендигин 

көрсөтөт, Кыргыз Республикасында туулгандар, анын 

жарандары болуп калышат. Кыргыз Республикасы-

нын аймагында туулган ар бир балага жарандык бери-

лиши менен жалпылоо принцибине туш болот. Эгер-

де бала эки жарандуулукка ээ болсо, же жарандыгы 

болбосо, же чет элдик жарандыгы бар болсо, анын 

укуктук статусу жекече болот, мында жарандыктын 

жеке сапаттары универсалдуу категорияга кирет. 

Ошону менен бирге, баланын жарандыгы өз ара 

байланышат жана бири бирин толуктайт. Көрсөтүл-

гөн категориядагы (КРнын жараны, жарандыгы жок, 

чет өлкөлүк) балдардын укуктук статусу бири-бирине 

карата жекече болот. Ар бир укуктук статустун алка-

гында өзгөчөлүгүн сактап, жарандык жалпылоочу ка-

тарында ар бир эсептелген категориядагы балдарга 

мүнөздүү болот. Кыргыз мыйзам ченемдеринде бала-

нын чет өлкөлүк жарандыгы (чет өлкөлүк жарандын 

сатусу) эсепке алынат. 2003-жылдын 30-апрелиндеги 

Кыргыз Республикасынын «Билим берүү жөнүндөгү» 

№92 Мыйзамынын 2-беренесине ылайык, ар бир би-

лим деӊгээлиндеги билим берүү программасы боюнча 

окууга кабыл алуу тартиби (чет өлкөлүк жаран жана 

жарандыгы жок инсан жогорку билим берүү мекеме-

леринин саны, бакалавриат же атайын кесиптик (спе-

циалитет) программасы боюнча экөөнө теӊ бир убак-

та тапшырууга болот, кесиптин саны жана даярдоо-

нун багыты боюнча конкурска катыша алышат) не-

гизги кесиптик билим берүү программанын ар бир 

деӊгээлинде кабыл алуу учурундагы сынактардын 

тизмеси, ден-соолугу чектелген инсан үчүн сынак 

өткөрүүнүн өзгөчөлүгү, сынактын жыйынтыгы боюн-

ча жогорку окуу билим берүү программасы боюнча 

окууга тапшырган жарандардын тизмеси – аткаруу 

органы тарабынан бекитилет, мамлекеттик саясатты 

жана билим берүү жаатындагы укуктук-ченемдерди 

жөнгө салат. 

Балада жарандуулуктун бар же жок экендиги 

анын жалпы гана эмес, атайын жана жеке статусуна 

дагы таасирин тийгизет. Бул жагынан алганда жаран-

дыкты баланын кайсы бир топко таандык экендигин 

билдирген универсалдуу, жалпылаган белги катарын-

да жана ошол баланын укуктук абалын мүнөздөгөн 

белги катарында кароого болот. Мындай критерийди 

колдонуу жогоруда айтылган статустарды бири-бири-

нен айырмалоого шарт  түзгөн так чектөөлөрдун жок-

тугу тууралуу тыянак чыгарууга мүмкүнчүлүк берет, 

анткени критерийдин өзү бир статусту экинчи статус 

деп трансформациялайт, мисалга алсак: жалпыны – 

атайын деп, атайынды – жеке деп (жарандыкты жого-

туу, кош жарандуулукка ээ болуу).  Ошондуктан, жа-

рандыкты конституциялык укуктук статусту [4] кол-

донуу жана ага ээ болуу үчүн зарыл болгон шарттар 

менен юридикалык негиз катары караган. Витруктун 

көз карашынан четтебей туруп, ошол эле мезгилде 

жарандыкты баланын укуктук статусунун мазмунун 

түзгөн анын укуктарынын жана милдеттеринин конс-

титуциялык негизи катары кароону максатка ылайык-

туу деп эсептейбиз.   

Белгилей кетчү нерсе, айрым авторлор жаран-

дыкты жарандын укуктук статусунун мазмунунда өтө 

кыска чөйрөдө карашат, жарандыкты жарандардын 

мамлекет менен болгон байланышына бөлөт, мындай 

учурда жарандыктын бар экендигинде көйгөй жара-

лат. Алсак, С.В. Черниченко “жарандын укуктук ста-

тусу адамдын мамлекет менен болгон белгилүү бир 

укуктук байланышынын көрүнүшү катары мүнөздө-

лөт, бул өзү байланыш” [5] деп эсептейт.   

Мындай пикир менен макул болуу кыйын: бул 

жерде мазмун боюнча жарандык менен укуктук ста-

тус окоштурулуп жатат. Бул жерде жарандык да, 

укуктук статус да өз алдынча укуктук категория болсо 

дагы, укуктук статустун мазмунунда белгиленген 

орунду ээлешет.   

Ушундан улам “жарандын укуктук статусу жа-

рандыктын мазмуну эмес, анын көрсөткүчү” [6] деген 

көз караш келип чыгат. И.Е. Фарбер жарандыкты ин-

сандын өзгөчө субъективдүү укугу катары карайт [7].  

Укуктук статус жарандыктын мазмуну эмес, 

анын көрсөткүчү болуп саналат деген ырастоого ма-

кул болуу кыйын, себеби мындай мамиле айтылган 

экөө өз алдынча юридикалык эки башка маниге ээ 

болсо да, бул түшүнүктөрдү белгилүү бир мааниде ок-

шоштурууну күбөлөндүрүп турат.  Мындай түшүнүк 

жарандыкты адамдын өзгөчө субъективдүү укугунун 

ар түрдүүлүгү катарында кароого аракет кылууга тие-

шелүү, биздин пикир боюнча бул ишенимдүү эмес. 

Жарандык өзүнө аныкталган жалпы өбөлгөлөрдү кам-

тыйт, анда балага мыйзам боюнча анын жарандыгы – 

кыргызстандык же чет өлкөлүк жарандыгы бар экен-

дигине карап бөлүнгөн жарандын укуктары менен 

милдеттеринин комплекси көрсөтүлөт.   

Ушундан улам жарандын субъективдүү укук-

тары калыптанбайт.  Ошону менен катар кыргызстан-

дык жарандыкты алып жүргөн бардык балдар Кыргыз 

Республикасынын жараны катары Кыргыз Республи-

касынын мыйзамдары тарабынан аларга берилген 

бардык укуктардын жана милдеттердин жыйындыла-

рына ээ болушат.    

Ушуга байланыштуу, жалпы укуктук статустун 

мазмунун түзгөн элементтердин санына карабастан 

аны түрүнүн түшүнүгүнүн  ар түрдүүлүгү катарында 

кароо керек, деген Н.И. Матузовдун ырастоосу менен 

макул болууга болот. Бул төмөнкүлөр менен түшүн-

дүрүлөт, мындай статус коомдун ар бир мүчөсүнө 

таандык болгондорго чагылдырылат [8].  

Мындай ой-пикирлер баланын укуктук статусу 

балдардын баардык категориялары үчүн алардын жа-

рандыгы менен шартталган бирдей болгон укуктарды 

жана милдеттерди өзүнүн мазмунуна бириктирет. Ма-

ңызы боюнча жалпы статустун мазмунунда мыйзам 

боюнча бала ээ боло турган ар кандай субъективдүү 

укуктар жана милдеттер эске алынган эмес, ошондой 

эле алардын ар кандай тармактагы укуктук табияты да 

эске алынган эмес. Алардын ичинен көбүрөөк пайда 

болгону жана кыскартылганы эреже катары атайын 

юридикалык фактылардан (кээде алардын курамы-

нан), ошондой эле бала катыша турган укуктук мами-

лелердин мүнөзүнөн көз каранды.  

Баланын жалпы укуктук статусун түшүнүүгө 

болгон мындай мамиле бул категорияны изилдөөнүн 

тар чөйрөдөгү ченемдик багытынын максаттуулугун 

тастыктайт.  Мындай изилдөөнүн аныктоочу крите-

рийлери болуп баланын укуктары жана милдети эсеп-

телет, алар Кыргыз Республикасынын колдонуудагы 

мыйзамдарынын ченемдерине ылайык бөлүнгөн.   

Баланын жалпы статусуна мүнөздөмө берүүдө 

ага жалпы тиешелүү боло турган укуктарга жана мил-

деттерге көңүл бурууга басым жасоо максатка ылай-

ыктуу болот. Ушуга байланыштуу төмөнкүдөй суроо 

пайда болот: баланын жалпыга тиешелүү болбогон ар 

кандай укуктары жана милдеттери болобу, ал бала-

нын жалпы укуктук статусунун мазмунун түзөбү?    

Мындай суроо берүү үчүн теориялык өбөлгө болуп 

баланын укуктук статусунун мазмунун түзгөн эле-

менттерди аныктоо үчүн так критерийлердин жоктугу 

эсептелет.   

Баланын укуктук статусунун мазмунун аныктоо-

до баланын өзүнүн укуктарын жана милдеттерин 

аныктай турган элементтер кайсылар экендигин, 

алардын мамилелерин аныктоо же болбосо тиешелүү 

укуктук мамилелерди пайда кылууга, өзгөртүүгө же 

токтотууга багытталган юридикалык фактыларды эс-

ке алуу зарыл. Баланын укуктук статусунун мазму-

нундагы негизги элементтерди аныктоо көптөгөн 

факторлордон, анын ичинен изилдөөнүн аспектиси-

нен көз каранды.   

Изилдөөнүн тандалган аспектисине байланыш-

туу баланын жалпы укуктук статусу бирдиктүү болуп 

эсептелет, бирок өзүнчө алынган баланын укуктук 

абалынын спецификасы анын жалпы статусунун маз-

мунунда чагылдырылышы керек экендигин тааный 

билүү керек.  

Анын ичинен, жашы жете элек баланын, майып 

баланын укуктук статусу жана өзүн кароо боюнча 

бирдей аракетке жөндөмдүү жарандын укуктук стату-

су алардын ар биринин статусунун мазмунун түзгөн 

элементтер боюнча да, алардын ар биринин камсыз-

далышы боюнча да айырмаланат. Албетте, алардын 

бири бирине карата жалпы укуктук статусу айырма-

ланып турат. Айрыкча жогоруда саналган субъекти-

лердин ар биринин жалпы статусун аныктоо үчүн 

критерийлер зарыл, алар балдардын категорияларын 

аныктоого таандык экендиги менен шартталган бала-

нын укуктук абалынын спецификасын эсепке алуу 

менен алардын жалпы статусунун мазмунун аныктоо-

го шарт түзмөк. Бул максаттар үчүн баланын жалпы 

укуктук статусунун мазмунун түзгөн укуктар менен 

милдеттерди бириктирүүгө шарт түзгөн универсал-

дык критерийлер пайдаланылышы керек. Ошондук-

тан баланын жалпы укуктук статусун мыйзамдар-

дын ар кандай тармактарында колдонулган тармак-

тар аралык категория катарында кароо мүмкүн деп 

ойлойбуз.  

Советтик мезгилдеги адабиятта универсалдуу 

критерий катары бардык жарандарга мамлекет тара-

бынан берилген бирдей укуктук мүмкүнчүлүк катары 

укуктук статустун сапатында каралган. Эгерде укук-

тук статус бардык субъектилер үчүн бирдиктүү, жал-

пы түшүнүк катарында каралса, мындай элемент 

укуктук статусту түзүүдө аныктоочу катарында болу-

шу мүмкүн.  

Бирок, бардык субъектилердин өз ара теңдешти-

ги тууралуу айтууга болобу? Жашы жете элек балдар-

да, майып балдарда, аракетке жөндөмдүү жарандарда 

укуктук статус өзүнүн мазмуну, көлөмү боюнча ар 

башка, бирок мамлекет тарабынан берилген бирдей 

мүмкүнчүлүктөр, теңчиликтин элементтери алардын 

укуктук абалына карабастан кепилденип берилген.  

Андан тышкары, укуктун жана милдеттин теңчилик 

элементи мамлекет тарабынан ар бир жаранга берил-

ген теңдеш, бирдиктүү мүмкүнчүлүктү күболөндүрүп 

турат. Албетте, жалпы укук Кыргыз Республикасы-

нын Конституциясы тарабынан кепилденбесе, бала-

нын жалпы статусун түзүү мүмкүн эмес.  

Биздин көз карашта, мындай статустун “толук 

болушу” ошол баланын укуктук абалынан коз каран-

ды экендигин эске алуу зарыл. Башкача айтканда, ба-

ланын жана майып баланын жалпы укуктук статусу  

өзүнүн мазмуну боюнча дал келе албайт, анткени 

майып балага колдонуудагы мыйзамдардын алкагын-

да кошумча мүмкүнчүлүктөр берилген. 

Ошол эле мезгилде, мамлекет тарабынан бардык 

балдарга берилген укуктук мүмкүнчүлүктөрдүн тең-

чилик элементи жалпы, универсалдуу критерий ката-

рында каралышы мүмкүн, анын негизинде баланын 

статусунун ар кандай элементтери түзүлөт.  

